
At kunna bjóða barna­
ansing –  eisini uttanfyri 
vanligar arbeiðstíðir – 
má fyrst og fremst gerast 
av atliti at børnunum og 
foreldrunum, men eisini 
at samfelagnum sum 
heild.

Allar barnafamiljur 
hava rímiligan rætt til 
atgongd til pedagogiskt 
mennandi ansingartil­
boð fyri teirra barn ella 
børn, líkamikið nær for­
eldrini arbeiða – tað verið 
seg um dagin ella um 
kvøldarnar, næturnar 
ella í vikuskiftinum. 
Tað kemst nú einaferð 
ikki undan, at summi 
fólk noyðast at arbeiða 
skeivar tíðir, og teirra 
børn eiga at hava rætt til 
somu tilboð sum onnur 
børn.

Um víðkaðir ansingar­
møguleikar gerast tøkir, 
kann hetta hava stórar 
fyrimunir og nógvar ja­
ligar avleiðingar við sær: 
Børnini gerast trygg, 
foreldrini og familjan 
øll, sum hon er, gerst 
trygg, og samfelagið 
vísir ábyrgd fyri hesum 
børnum.

Trygg børn
Fyri børnini merkir hetta 
eitt trygt, kent og róligt 
umhvørvi við føstum 
vanum og fólkum, sum 
tey kenna væl. Tað hev­
ur eisini stóran týdning 
fyri børnini, at mamma 
og pápi teirra kunnu 
kenna seg heilt trygg við 
at lata onnur ansa teim­
um - eisini um kvøld­
arnar, næturnar ella í 
vikuskiftum. 

Meiningin er sjálv­
andi ikki, at børnini 
skulu vera longri tíð á 
stovni, enn onnur børn, 
sum eru á stovni í dag­
tímunum, men bara ta 
tíðina, foreldrini eru til 

arbeiðis. Royndir aðra­
staðni vísa, at slíkar 
skipanir saktans kunnu 
virka væl.

Trygg foreldur
Fyri foreldrini merkir 
hetta, at tey kunna fara 
til arbeiðis við friði 
í sinninum, tí børn­
ini verða ansað í ein­
um umhvørvi, sum tey 
kenna, saman við fólk­
um, børnini kunnu hava 
álit á, umframt at børn­
ini kunnu vera í hósk­
andi kørmum, sum eru 
pedagogiskt ábyrgdar­
fullir og forsvarligir.

Eitt ábyrgdarfult 
samfelag
Fyri samfelagið merkir 
hetta, at samfelagið tek­
ur ábyrgd av komandi 
ættarliðunum við at 
bjóða væl kvalifiseraða 
barnaansing til øll børn. 

Tá ein innrættar 
eitt samfelag, sum skal 
virka 24 tímar um sam­
døgrið, so mugu møgu­
leikar eisini bjóðast 
fyri barnaansing alt 
samdøgrið, umframt 
í vikuskiftum eisini. 
Hetta ger tað liðiligari 
fyri fólk, so tað ber til 
at velja sær størv, har 
ein skal arbeiða skeivar 
arbeiðstíðir - UTTAN at 
hetta skal ganga út yvir 
børnini - og tað kann 
tískil vera við til at skapa 
búskaparligan vøkstur 
fyri kommununa til 
gagns fyri øll.

Gongur tú inn fyri, 
at Tórshavnar Komm­
una skal hava ansingar­
stovnar við víðkaðum 
upplatingartíðum, so er 
at seta krossin við Levi 
Mørk, valevni á lista C 
til kommunvalið!

kommunuval 2012

Fjøldin vil bedragast
Tað er sera áhugavert at 
síggja bløðini í hesum døg­
um. Hvønn tann einasta 
dag sær mann sambands- 
og fólkafloksfólk yvirbjóða 
hvønn annan, og lova gull og 
grønar skógir. Barnafrádrátt 
og skattalættar standa ovast 
á listanum, og eg má bara 
spyrja: Eru tað tey somu 
fólkini sum teirra samfelagar 
í samgonguni í alt ár hava 
gøtt, ella er hetta onnur, 
altso øll sum teir ætla, skullu 
fáa nakað hesuferð? Tað fái 
eg meg neyvan at trúgva, 
tí teir vita, líka so væl sum 
vit, at øll átøk skullu gerast 
við meining og ábyrgd, men 
undan einum vali ber jú alt 
til. At keypa seg til atkvøður 
er eitt kent fyribrygdi, men 
blómurnat følna ofta, tá 
hetta skal setast í verk fyri 
veikara fólki. Hetta hava teir 
stóru samgonguflokkarnir 
víst í verki.

Teirra partamenn í sam­
gonguni hava nú í longri tíð, 

skorið innæt beini á øllum 
almennum økjum, sum hava 
við stuðul til teir veikaru 
samfelagsbólkarnar at gera. 
Tey taka sær ikki tykni av 
lívskvalitetinum hjá tí ein­
staka í hesum bólkum, men 
royna veruliga at dríva hesi 
menniskju av landinum. 
Teirra størsta vón er ivaleyst, 
at allir hjálparfelagsskapir 
sum Frelsurnar Herurin, 
Herbergið, Bláikrossur, Ki­
wanis, Lionsfeløg, Jólahjálp­
in o.o. skullu taka teirra 
samfelagsskyldu á seg, altso 
virka sum ein fátækra­
hjálp. Teir hava ivaleyst 
nokk um oyrini við síni rík­
mannahjálp til tey fáu, sum 
skattaskipanin er prógv um, 
fyri ikki at tosa um teirra 
vina- og kenningapolitikk. 
Eg eri eisini heilt vísur í, at 
fáa tey loyvið at halda fram 
við síni eirindaleysu snar­
ing til høgru, verður tað 
næsta tænastugjald fyri 
snøgt sagt alt, og ikki minst 

á heilsuøkinum. Vegurin 
harífrá til privat sjúkrahús, 
eygnalækna og aðrar slíkar 
tænastur er so líkatil, at 
eigur tú tá pening, ert tú 
fyrstur í køðini til ymiska 
heilsubót. Hetta er teirra 
grundsjónarmið, tað sum 
ikki kann standa má falla, 
og so er tað líkamikið hvørji 
samfelagsøkir, ið talan er 
um. 

Tað er eisini sera áhuga­
vert at síggja, at fólka­
flokkurin nú dregur gamlar 
sambandsmenn á sín lista. 
Tá tað ikki eydnaðist at fáa 
sína ætlan ígjøgnum við 
sambandsflokkinum, ja men 
so skiftur mann bara flokk, 
gerst landsstýrismaðu fyri 
fólkaflokkin, fær tað sum 
gagnar sínum virki, setir 
nakrar vinmenn í starv, 
og snipp, snapp, snúti, so 
var tað bara bye, bye. Fleiri 
ivasamir vinnulívsmenn eru 
at síggja á høgralistunum, 
og nú tá Jørgin saman við 

Kaj Leo, bjóða til alment 
sjálvtøkuborð, so vilja allir 
fólkafloksmenn við rættari 
muru vera við, og hví ikki 
byrja við býráðnum. 

Eg byrjaði við at siga, at 
fjøldin vil bedragast, men 
mann stundin ikki verða 
komin til, at fólk siga at nú er 
nokk. Vit hava nú møguleika 
at siga frá, at samfelagið hev­
ur fingið nokk av miðvísari 
niðurlaðing av samfelag­
anum, alt undir heitinum, at 
nøkur av okkum mugu spara. 
Tí tann syrgiligi sannleikin 
er: At ongantíð fyrr hava so 
nógv havt so lítið so fáum 
fyri at takka. Tekur tú undir 
við at broyta hesa støðu, set 
so krossin við Levi Mørk á 
býráðsvalinum 13 novembur 
2012

Levi MørkEftir Levi Mørk, 
valevni á lista C til 
kommunuvalið

Tá ið man stillar upp, má 
man eisini hava okkurt upp 
á hjarta, og tað havi eg eisini. 
Men tað er umráðandi fyri 
meg at byrja rætta stað, við 
at spyrja:

Hvat hevur fólkið í Tórs­
havnar Kommunu brúk 
fyri?

Svarið er heilt grundleggj­
andi, trygd & trivni! Trygd til 
at yvirliva og trivna til at 
liva....og helst liva væl! Vit 
sum stilla upp, skulu syrgja 
fyri, at veita trygd & trivna 
til borgaran, sosialt, ment­
anarligt og fíggjarligt!

Vit skulu vera við til at 
tryggja borgaran móti sosial­

ari útihýsan, niðurgerð og 
ósømiligum korum!

Vit skulu vera við til at 
tryggja móti órímiligum 
eykaútreiðslum og fíggjar­
krøvum!

Vit skulu verða trygd fyri 
fjølbroyttum og spennandi 
tilboðum, innanfyri list, 
ítrótt, felags- & trúðarlív.

Vit skulu virka fyri ein­
um reinum og vøkrum um­
hvørvi, náttúrligt ella menn­
iskjaskapt!

Vit skulu syrgja fyri at, 
veita barnagarðar, skúlar 
– herundur musikkskúla, 
kvøldskúla v.m., ellisheim, 
bókasavn, ítróttahallir, -vallir 
& -hyljar, spælistað, leikhús, 

frítíðarskúli til 3 & 4 flokk og 
verustøð o.s.fr.

Vit skulu tryggja at hesi 
økir og bygningar verða 
riknir á einum fíggjarligum 
forsvarligum støði! At hetta 
verður mannað & rikið av 
fólkið sum fakliga makta 
hetta!

Borgarnir í Tórshavnar 
kommunu skulu hava eitt 
trygt støði at byggja teirra 
lív upp á! Vit skulu tryggja 
teir forútsettningar, sum fólk 
gera síni lívsval út frá, halda 
við afturvirkandi kraft!

Hetta við tryggleika er 
heilt grunnleggjandi fyri 
okkum øll. Tá ið vit føla okk­
um trygg, kunnu vit betur 

brúka tíð og orku upp á tey 
góðu tingini í lívinum. Tað 
sum gevur okkum øllum 
trivna, gleði og felagskap!

Vevjandi og óítøkiligt! 
Veruligar raðfestingar skulu 
til. Eg fari at greiða gjøllari 
frá míni støðu og meining 
um vinnuna, listina, ítróttin, 
fólkaskúlan, barnamenning, 
ansing, eldraøki, hægri lesna, 
umhvørvi, íbúðarviðurskiftir, 
orkuviðurskiftir, barnafrá­
drag og mangt annað kom­
andi dagarnar, fram til valið!

Trygd & Trivni

Sámal Ímundarsson 
valevni Tjóðveldis

Barnaansing­
arstovnar við 
víðkaðum 
upplatingar­
tíðum


